
	[bookmark: _Toc212131160]ՀՀ կրթության տեսչական մարմնի 2025 թվականի III եռամսյակի գործունեությունը


ՀՀ կրթության տեսչական մարմնի (այսուհետ նաև՝ ԿՏՄ կամ տեսչական մարմին) հաշվետվությունը կազմվել է՝ հիմք ընդունելով «Տեսչական մարմինների մասին» օրենքի 15-րդ հոդվածի 2-րդ մասը:
ԿՏՄ-ն գործում է ՀՀ Սահմանադրության, «Տեսչական մարմինների մասին» օրենքի, այլ օրենքների, իրավական այլ ակտերի և իր կանոնադրության հիման վրա: 

	[bookmark: _Toc212131161]1. ԿՏՄ գործունեության 2025 թվականի III եռամսյակի գործունեության ընթացքի վերաբերյալ տեղեկատվություն


	
Տեսչական մարմինն իր գործունեությունն իրականացրել է` հիմք ընդունելով ԿՏՄ կառավարման խորհրդի 22.11.2024թ. N7-L որոշմամբ հաստատված՝ ԿՏՄ գործունեության 2025 թվականի տարեկան ծրագիրը (այսուհետ նաև՝ ծրագիր):
Տեսչական մարմնի գործունեության 2025 թվականի տարեկան ծրագիրը կազմվել է՝ ղեկավարվելով «Տեսչական մարմինների մասին» օրենքով, հաշվի առնելով ՀՀ կառավարության գործունեության ծրագիրը, կրթության բնագավառի մարտահրավերներն ու զարգացման միտումները և տեսչական մարմնի նախորդ տարիների գործունեության արդյունքները՝ կրթության որակի, բովանդակության, վերջնարդյունքների հասանելիության, կառավարման և արդյունավետության ուղղություններով:
  Տեսչական մարմնի խնդիրների իրագործման նպատակով՝ ծրագրի շրջանակում՝ իրականացվել են գործողություններ հետևյալ 3 հիմնական ուղղություններով՝

1) կանխարգելիչ, իրազեկման, խորհրդատվական միջոցառումներ.
2) վերահսկողական գործառույթներ (ստուգում, վարչական վարույթ).
3) սյունակաշարերի (ռուբրիկների), ստուգաթերթերի լրամշակման, ուղեցույցների մշակման աշխատանքներ:
ԿՏՄ կողմից 2025 թվականի III եռամսյակում իրականացվել է 12 ստուգում՝ ՀՀ 6 նախադպրոցական (մանկապարտեզ), 4 հանրակրթական (դպրոց), 1 արհեստագործական (ուսումնարան) և 1 միջին մասնագիտական (քոլեջ) ուսումնական հասատություններում: 2025 թվականի III եռամսյակում պլանավորված բոլոր ստուգումներն իրականացվել են:

Նախադպրոցական կրթության ոլորտում իրականացվել են՝
· ստուգում՝ 6 մանկապարտեզներում,
· վարչական վարույթ՝ 2 մանկապարտեզներում,
· կանխարգելիչ (աջակցման, խորհրդատվական) 3 միջոցառում՝ համայնքապետարանի կրթության հարցերով զբաղվող ստորաբաժանման 8 աշխատակիցների և 29 մանկապարտեզների տնօրենների մասնակցությամբ:

Հանրակրթության ոլորտում իրականացվել են՝
·  ստուգում՝ 4 դպրոցներում.
· վարչական վարույթ՝ 2 դպրոցներում․ 
· [bookmark: _Hlk156906327]ներառական կրթական (ֆիզիկական և ուսումնական) միջավայրի գնահատում՝ 4 դպրոցներում.
· ստուգումների շրջանակում հանրակրթական դպրոցների սովորողների մնացորդային գիտելիքների ստուգում Հայոց լեզու և «Մաթեմատիկա» առարկաներից՝ 4 դպրոցներում.
· «Աջակցություն ուսուցման կազմակերպմանը» ծրագիրը՝ 4 դպրոցներում.
· կանխարգելիչ 14 միջոցառում (մեթոդական աջակցության, իրազեկման, խորհրդատվական)՝ 32 ուսումնական հաստատությունների տնօրենների, 10 դպրոցների աշակերտական խորհուրդների 226 ներկայացուցիչների, ինչպես նաև Երևանի Շենգավիթ վարչական շրջանի, ՀՀ Կոտայքի մարզի Չարենցավան համայնքի ծնողական, ուսուցչական և աշակերտական խորհուրդների ներկայացուցիչների հետ: 

Նախնական մասնագիտական և միջին մասնագիտական կրթության ոլորտներում իրականացվել են՝
· ստուգում՝ 2 ուսումնական հաստատություններում.
· հարցումներ ուսանողների և գործընկեր կազմակերպությունների հետ՝ 2 ուսումնական հաստատություններում.
· խորհրդատվական 1 հեռավար միջոցառում՝ 5 ուսումնական հաստատությունների  տնօրենների մասնակցությամբ: 
2025 թվականի III եռամսյակում ԿՏՄ-ում ստացվել է 24 դիմում (բողոք) ուսումնական հաստատությունների գործունեության վերաբերյալ, որից 1-ը՝ «Թեժ գիծ» հեռախոսակապով: 
Ստացված դիմումներից 5-ը վերաբերել են մանկապարտեզների, 16-ը՝ դպրոցների, 2-ը՝ ԲՈՒՀ-ի գործունեությանը, 1-ը՝ այլ բնույթի:
Ըստ դիմումներում բարձրացված հարցերի՝ 
· 3 դիմում բավարարվել է, 
· 6 դիմումներում բարձրացված հարցերը ԿՏՄ լիազորությունների շրջանակից դուրս լինելու պատճառով վերահասցեագրվել են այլ պետական մարմիններ, 
· 7 դիմումների մասով տրվել է պարզաբանում, 
· 8 դիմում ընթացքի մեջ է։
Դիմումներում առավել հաճախ բարձրացված հարցերը վերաբերել են՝ 
· տնօրենի կողմից թույլ տրված անօրինականություններին, աշխատանքային իրավահարաբերություններին - 10 դեպք,
· հոգեբանական և ֆիզիկական բռնութուններին (բուլինգ), բարոյահագեբանական մթնոլորտին  - 7 դեպք,
· տնօրենի մրցույթի ընթացակարգին -1 դեպք,
· կադրային նշանակումներին - 2 դեպք,
· ուսումնական հաստատությունում կրթական գործընթացի կազմակերպմանը - 2 դեպք,
· դասաժամերի բաշխմանը - 1 դեպք:

ԿՏՄ կողմից լրամշակման առաջարկություններ և նկատառումներ են ներկայացվել 27 նորմատիվ իրավական ակտերի նախագծերի վերաբերյալ:
 
	[bookmark: _Toc212131162]2. Հաշվետու ժամանակահատվածում իրականացված կանխարգելիչ, իրազեկման, խորհրդատվական միջոցառումներ



ԿՏՄ 2025 թվականի գործունեության տարեկան ծրագրով III եռամսյակում նախատեսված բոլոր կանխարգելիչ, իրազեկման, խորհրդատվական միջոցառումներն իրականացվել են: 
Մասնավորապես.
Նախադպրոցական կրթության ոլորտ
ՀՀ Վայոց ձորի մարզի Վայքի, Սյունիքի մարզի Կապանի, Լոռու մարզի Սպիտակի համայնքապետարաններում իրականացվել են 3 խորհրդատվական հանդիպումներ համայնքապետարանի կրթության հարցերով զբաղվող համապատասխան ստորաբաժանումների 8 աշխատակիցների և 29 նախադպրոցական ուսումնական հաստատությունների (այսուհետ նաև՝ ՆՈՒՀ) տնօրենների հետ` կրթության բնագավառը կարգավորող օրենսդրության վերաբերյալ իրավագիտակցության բարձրացման նպատակով:
Տեսասահիկով ներկայացվել են ՆՈՒՀ-ի մանկավարժական աշխատողների ընտրության (նշանակման) կարգը (ՀՀ կրթության, գիտության, մշակույթի և սպորտի նախարարի 2022 թվականի փետրվարի 17-ի N 08-Ն հրաման), սաների ընդունելության կարգը (ՀՀ կրթության, գիտության, մշակույթի և սպորտի նախարարի 2021 թվականի հոկտեմբերի 11-ի N 76-Ն հրաման)։ Օրակարգի հարցերի շուրջ ՆՈՒՀ-երի տնօրենները ներկայացրել են առկա խնդիրները, անդրադարձել են սաների զարգացնող միջավայրին ներկայացվող պահանջներին։ 
Համայնքապետարանների աշխատակիցների կողմից բարձրացված հարցերը վերաբերել են ՆՈՒՀ-ի դաստիարակի թափուր պաշտոնի մրցույթի ընթացակարգին, այդ մրցույթին միջին մասնագիտական ուսումնական հաստատության ավարտական կուրսի ուսանողի մասնակցության հնարավորությանը, նախադպրոցական ուսումնական հաստատության համար հոգեբանի հաստիքի պարտադիր լինելուն և այլն:
 ՆՈՒՀ-երի տնօրենների կողմից հնչեցրած հարցերը վերաբերել են մանկավարժական աշխատողների մրցույթի հարցազրույցի փուլի հարցաշարերին, ՆՈՒՀ-ի մասնաճյուղի ղեկավարի կրթությանը, ՆՈՒՀ-ում տարատարիք (քառակազմ) խմբերի ձևավորմանը, մանկավարժական աշխատողի կողմից ներկայացվող հաշվետվության ձևաչափի առկայությանը, երկարօրյա ուսուցման կազմակերպմանը:  
Մասնակիցների հարցերին տրվել են սպառիչ պատասխաններ:
Հանրակրթության ոլորտ
Կանխարգելիչ և իրազեկման միջոցառումների շրջանակում տեսչական մարմին ծառայողների կողմից 32 դպրոցների տնօրենների համար, ստուգումների և ոլորտի օրենսդրության պահանջների պահպանման (իրավական ակտերի փոփոխությունները, սահմանված կարգով կիրառումը և այլն) վերաբերյալ իրազեկվածության բարձրացման նպատակով իրականացվել է 2 հեռավար խորհրդատվություն: Միջոցառումների մասնակիցներին ներկայացվել են ստուգումների ստուգաթերթերը՝ ըստ կառուցվածքի և բովանդակության, ինչպես նաև կրթության բնագավառը կարգավորող իրավական ակտերում կատարված վերջին փոփոխությունները։
Տնօրենների կողմից հնչեցրած հարցերը վերաբերել են «Ֆիզկուլտուրա» առարկայի թափուր դասաժամերը մինչև մրցույթը դասվարներին տրամադրելուն, ստուգմամբ ընդգրկված ժամանակահատվածին, դպրոցի կողմից իրավական ակտերում սահմանված որոշ պահանջների կատարման անհնարինությանը, ստուգումների շրջանակում իրականացվող դասալսումներին, սովորողների մնացորդային գիտելիքների ստուգմանը և այլն:

 ՀՀ Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Սյունիքի, Վայոց ձորի և Տավուշի մարզերի 10 դպրոցներում աշակերտական խորհուրդների ներկայացուցիչների իրազեկման նպատակով իրականացվել են 10 հանդիպումներ: Հանդիպումներն իրականացվել են ինտերակտիվ եղանակով․ սովորողներն ակտիվ մասնակցություն են ունեցել աշակերտական խորհրդի գործառույթներին վերաբերող տարբեր գործնական առաջադրանքներում: Սովորողները ազատ և անկաշկանդ արտահայտել են իրենց տեսակետները, մտահոգությունները տրված առաջադրանքների վերաբերյալ: 
Հանդիպման ավարտին սովորողներին բաժանվել են հետադարձ կապի անանուն թերթիկներ, ինչպես նաև աշակերտական խորհրդի անդամների էլեկտրոնային հասցեներին ուղարկվել են իրենց լիազորությունների և պարտականությունների վերաբերյալ համապատասխան տեսասահիկները՝ դասարանական աշակերտական խորհուրդներում և դպրոցի աշակերտական խորհրդում քննարկելու նպատակով։ 
Աշակերտների լրացրած հարցաթերթիկների տվյալները վկայում են, որ աշակերտական խորհրդի անդամները ձեռք են բերել իրավական գիտելիքներ և մտադիր են հետագայում խորացնել դրանք՝ ուսումնասիրելով իրավական ակտերը։
Կանխարգելիչ միջոցառումներին մասնակցել են աշակերտական խորհուրդների 226 ներկայացուցիչներ:
ԿՏՄ ղեկավարի և ղեկավարի տեղակալի կողմից իրականացվել են աշխատանքային հանդիպումներ դպրոցների ծնողական, ուսուցչական և աշակերտական խորհուրդների ներկայացուցիչների հետ: Մասնավորապես՝
	- կազմակերպվել են այցելություններ Երևան քաղաքի Շենգավիթ վարչական շրջանի դպրոցներ։ Այցերի ընթացքում հանդիպումներ են տեղի ունեցել համայնքի ներկայացուցիչների և ծնողների հետ, քննարկվել են դպրոցի կրթական գործընթացի կազմակերպմանը, ուսումնադաստիարակչական միջավայրին, ինչպես նաև երեխաների իրավունքներին և անվտանգության ապահովմանը վերաբերող հարցեր։
  - տեղի են ունեցել աշխատանքային հանդիպումներ ՀՀ Կոտայքի մարզի Չարենցավան համայնքի ներկայացուցիչների, մանկավարժական աշխատողների, ինչպես նաև աշակերտների և ծնողների հետ։ Հանդիպումների ընթացքում քննարկվել են կրթության որակի բարելավմանը միտված հարցեր։ 
Տեսչական մարմնի ղեկավարը՝
- ծնողների հետ զրույցում անդրադարձել է դպրոցներում առկա խնդիրներին, լսել նրանց առաջարկություններն ու մտահոգությունները՝ կարևորելով համայնքի ակտիվ մասնակցությունը կրթական միջավայրի կատարելագործման գործընթացին։
- ուսուցիչների հետ քննարկման ժամանակ անդրադարձել է դասապրոցեսի լավարկմանն ուղղված մեխանիզմներին, վերապատրաստումների անհրաժեշտությանը, ուսուցիչների միջև լավագույն փորձի փոխանակման հնարավորություններին:
- գրադարանավարների հետ հանդիպման ժամանակ ներկայացրել է նոր գործիքակազմ և տրամադրել խորհրդատվություն դրա արդյունավետ կիրառման վերաբերյալ։ 

Նախնական մասնագիտական (արհեստագործական) և միջին մասնագիտական կրթության ոլորտներ 
ՀՀ 5 ուսումնարանների և քոլեջների տնօրենների համար իրականացվել է 1 հեռավար խորհրդատվություն` ստուգաթերթերի, ստուգումների և ոլորտի օրենսդրության պահանջների պահպանման (իրավական ակտերի փոփոխությունները, սահմանված կարգով կիրառումը) վերաբերյալ իրավական, մասնագիտական և մեթոդական աջակցություն ապահովելու նպատակով։ 
Խորհրդատվությանը մասնակցող ուսումնական հաստատությունների ղեկավար կազմի կողմից հնչել են հարցեր, որոնց օրենսդրության շրջանակում տրվել են սպառիչ պատասխաններ, տեղի է ունեցել բաց քննարկում ոլորտի օրենսդրության, ԿՏՄ կողմից կիրառվող ստուգաթերթերի և հաճախ հանդիպող խախտումների վերաբերյալ։



	[bookmark: _Toc212131163]3. Իրականացված ստուգումներ


[bookmark: _Toc212131164]        3.1. Հաշվետու եռամսյակում իրականացված ստուգումների քանակը (բացարձակ և տոկոսային արժեքներով)
ԿՏՄ կողմից իրականացվել է 12 (100%) ստուգում 12 ուսումնական հաստատություններում՝ 6 մանկապարտեզ, 4 դպրոց, 1 ուսումնարան, 1 քոլեջ:
[bookmark: _Toc212131165]       3.2. Ստուգումների տարեկան ծրագրով նախատեսված ստուգումների քանակը (բացարձակ և տոկոսային արժեքներով)
Համաձայն ԿՏՄ ստուգումների տարեկան ծրագրի՝ 2025 թվականի III եռամսյակում նախատեսված բոլոր ստուգումներն իրականացվել են:
[bookmark: _Toc212131166]      3.3. Ընդհանուր ստուգումների մեջ ստուգումների տարեկան ծրագրով չնախատեսված ստուգումների քանակը (բացարձակ և տոկոսային արժեքներով)
2025 թվականի III եռամսյակում ստուգումների տարեկան ծրագրով չնախատեսված ստուգումներ չեն իրականացվել:
[bookmark: _Toc212131167]      3.4. Մեկ ստուգման (պլանային և ոչ պլանային) ժամանակ ծախսված ֆինանսական և մարդկային ռեսուրսների քանակը և միջին տևողությունը
2025 թվականի III եռամսյակում իրականացված 1 ստուգման միջին տևողությունը կազմել է 5 աշխատանքային օր, ծախսը՝ 67125 ՀՀ դրամ, մարդկային ռեսուրսները՝ 1 մարդ:
[bookmark: _Toc212131168]        3.5. Ստուգումների արդյունքները
Ամփոփվել են 2025 թվականի III եռամսյակում ըստ ստուգումների տարեկան ծրագրի իրականացված 8 ստուգումների արդյունքները (6 մանկապարտեզ, 1 ուսումնարան, 1 քոլեջ)։ Դպրոցներում իրականացված ստուգումների արդյունքները ամփոփման փուլում են, կներառվեն ԿՏՄ 2025 թվականի IV եռամսյակի գործունեության վերաբերյալ հաշվետվությունում:
Ստուգումների արդյունքների ամփոփ պատկերն, ըստ ոլորտների, այսպիսին է.
[bookmark: _Toc212131169]       3.5.1. Նախադպրոցական կրթության ոլորտ
2025 թվականի III եռամսյակում ստուգումներ են իրականացվել ՀՀ 6 («Մխիթար Սեբաստացի» կրթահամալիր, Երևանի հ․ 24 մսուր-մանկապարտեզ, «Էօրնեկեան մանկապարտեզ» նախադպրոցական ուսումնական հաստատություն-հիմնարկ, ՀՀ Արարատի մարզի Արտաշատ համայնքի Այգեստան գյուղի, Մասիս համայնքի Մասիս քաղաքի թիվ 2 մսուր-մանկապարտեզներ, ՀՀ Սյունիքի մարզի Վերիշենի նախադպրոցական ուսումնական հաստատություն) մանկապարտեզներում: Ստուգումների արդյունքում 5 մանկապարտեզներում հայտնաբերվել են կրթության բնագավառը կարգավորող օրենսդրության պահանջների 72 խախտումներ, կազմվել է 5 ակտ:
Վերոնշյալ խախտումներից 20-ը (27.7%) վերաբերել են մանկապարտեզի զարգացնող (ֆիզիկական) միջավայրին, 15-ը (20.8%)՝ հաստիքային միավորների անհապատասխանությանը նորմերին, 13-ը (18.0%)՝ համակազմի ձևավորմանը, լիցենզիայի սահմանային թվի գերազանցմանը, 8-ը (11.1%)՝ մանկավարժական աշխատողների մրցույթի ընթացակարգին,  3-ը (0.4%)՝ իրականացվող կրթական ծրագրերին, 2-ը (0.2%)՝ ներքին գնահատմանը, սաների շարժի մատյանի բացակայությանը: 
Ստուգումների արդյունքում ձևավորված գումարային և միջինացված ռիսկային միավորներն, ըստ ստուգաթերթերի, ներկայացված են աղյուսակ 1-ում.
Աղյուսակ 1
	ՀՀ 6 մանկապարտեզների ստուգումների արդյունքներ

	Ստուգաթերթ
	N1
	N2
	N3
	N4
	N5
	Ընդհանուր ռիսկային միավոր

	Միջինացված ռիսկային միավորներ
	2,30
	2,87
	1.83
	3,14
	0,47
	10.61

	Տոկոսային միավոր` ստուգաթերթի կշռային միավորի նկատմամբ
	11.94
	6.16
	5.30
	7.06
	8.11
	7.1



Ըստ աղյուսակ 1-ի տվյալների՝ ամենամեծ միջինցված ռիսկային միավորը ձևավորվել է նախադպրոցական ուսումնական հաստատությունում կրթության կազմակերպման պահանջների կատարման նկատմամբ (ստուգաթերթ N4) իրականացված ստուգումների արդյունքում։ 
Ըստ միջինացված ռիսկային միավորի՝ երկրորդ տեղում են նախադպրոցական ուսումնական հաստատությունում մեթոդիստին, մանկավարժական աշխատողներին, ներկայացվող պահանջների կատարման նկատմամբ (ստուգաթերթ N2), երրորդ տեղում՝ մանկավարժական աշխատողներին ներկայացվող՝ օրենսդրությամբ սահմանված պահանջների կատարման նկատմամբ իրականացվող ստուգումների արդյունքները (ստուգաթերթ N1):
Սակայն, եթե դիտարկենք ըստ ստուգաթերթի կշռային միավորի նկատմամբ միջնացված ռիսկային միավորի տոկոսային թվի՝ պատկերն այլ է. առաջին տեղում  են մանկավարժական աշխատողներին ներկայացվող՝ օրենսդրությամբ սահմանված պահանջների կատարման նկատմամբ իրականացվող ստուգումների արդյունքները (ստուգաթերթ N1), երկրորդ տեղում՝ մանկավարժական աշխատողների ընտրության (նշանակման) կարգի պահանջների կատարման նկատմամբ ստուգումների արդյունքներն են (ստուգաթերթ N5), երրորդ տեղում՝ կրթության կազմակերպման պահանջների կատարման (ստուգաթերթ N4) նկատմամբ իրականացվող ստուգումների արդյունքները:
Վերոգրյալից կարելի է եզրակացնել, որ մանկապարտեզներում խնդիրները արտահայտված են կրթության կազմակերպման պահանջների կատարման, մանկավարժական աշխատողների ընտրության (նշանակման) գործընթացներում։
Արձանագրված խախտումներն՝ ըստ բնույթների ներկայացված են աղյուսակ 2-ում.

                                                                                                             Աղյուսակ 2
	Խախտման բնույթը
	Մանկապարտեզի անվանումը

	1.
	Զարգացնող (ֆիզիկական) միջավայր 
	Վերիշենի նախադպրոցական ուսումնական հաստատություն, «Էօրնեկեան մանկապարտեզ» 

	2.
	Համակազմի ձևավորում
	Մասիս համայնքի Մասիս քաղաքի թիվ 2 մսուր-մանկապարտեզ,  Վերիշենի նախադպրոցական ուսումնական հաստատություն, «Էօրնեկեան մանկապարտեզ»

	3.
	Հաստիքային միավորնեի անհապատասխանություն նորմատիվներին
	Վերիշենի նախադպրոցական ուսումնական հաստատություն, Արտաշատ համայնքի Այգեստան գյուղ մսուր-մանկապարտեզ

	4.
	Ներքին գնահատում
	Մասիս քաղաքի թիվ 2 մսուր-մանկապարտեզ, Էօրնեկեան մանկապարտեզ

	5.
	Մրցույթի ընթացակարգ
	Երևանի հ․ 24 մսուր-մանկապարտեզ, Արտաշատ համայնքի Այգեստան գյուղի մսուր-մանկապարտեզ

	6.
	Ուսումնադաստիարակչական գործընթացի կազմակերպում, սաների հաշվառման մատյանների լրացում 
	Մասիս քաղաքի թիվ 2 մսուր-մանկապարտեզ, Էօրնեկեան մանկապարտեզ



Ստուգումների արդյունքում արձանագրվել են կրթության բնագավառը կարգավորող  օրենսդրության պահանջների խախտումներ, որոնք, ըստ հաստատությունների, ներկայացվել են աղյուսակ 3-ում։ 
Աղյուսակ 3
	Կրթության բնագավառը կարգավորող ՀՀ օրենսդրության պահանջների խախտումներ
	Մանկապարտեզի անվանումը

	«Նախադպրոցական կրթության մասին» օրենք

	6-րդ հոդվածի 2-րդ մասի 5-րդ կետի պահանջ.«Նախադպրոցական ուսումնական հաստատությունում երեխաների տարիքային հենքի հիման վրա ձևավորվում են հետևյալ տարիքային խմբերը. միջին խումբ՝ 4-ից մինչև 5 տարեկան հասակը.», 6-րդ կետ՝ «ավագ խումբ՝ 5-ից մինչև 6 տարեկան հասակը:»:
	Էօրնեկեան մանկապարտեզ

	6-րդ հոդվածի 4-րդ մասի պահանջ.«Կրթության պետական կառավարման լիազորված մարմնի սահմանած կարգի համաձայն՝ կարող են ձևավորվել տարատարիք, կրթական տարբեր ծրագրեր յուրացնող երեխաներով ձևավորված խմբեր:»:
	

	7-րդ հոդվածի 5-րդ մասի պահանջ.«Տարիքային խմբերի ձևավորումը և երեխաների տեղափոխումը այլ տարիքային խմբեր կատարվում են յուրաքանչյուր տարվա օգոստոսի 20-ից մինչև սեպտեմբերի 5-ը: … »:
	

	19-րդ հոդվածի 7-րդ մասի պահանջ.«Նախադպրոցական ուսումնական հաստատության տնօրենը պատասխանատու է նախադպրոցական կրթության պետական չափորոշչին և համապատասխան տարիքային խմբի ծրագրերին համապատասխան ուսումնադաստիարակչական գործընթացի կազմակերպման, …համար»:
	

	25-րդ հոդվածի 2-րդ մասի պահանջ. «… Ներքին գնահատումն իրականացվում է տարեկան մեկ անգամ` մինչև նոր ուսումնական տարվա սկիզբը։ ... :»:
	

	ՀՀ կառավարության՝ 2021 թվականի մայիսի 13-ի «Նախադպրոցական կրթության պետական կրթական չափորոշիչը հաստատելու մասին» № 744-Ն որոշման (փոփոխ.՝ 2024 թվականի հուլիսի 4-ի N 1020-Ն որոշմամբ) Հավելված

	36-րդ կետի 3-րդ ենթակետի պահանջ. «Նախադպրոցական ուսումնական հաստատությունում 3-ից մինչև 6 տարեկան երեխաների զարգացնող միջավայրին ներկայացվող պահանջներն են` ալբոմներ, գեղարվեստական գրականություն և այլ նյութեր երեխաների տպավորությունները հարստացնելու համար.»:
	Էօրնեկեան մանկապարտեզ,
Այգեստան գյուղի մսուր-մանկապարտեզ

	5-րդ ենթակետի պահանջ.«…խաղեր երեխաների ինտելեկտուալ զարգացման համար (դոմինո, շաշկի, շախմատ և այլն).»:
	

	7-րդ ենթակետի պահանջ. «…դիտողական, նկարազարդ նյութեր.»:
	Էօրնեկեան մանկապարտեզ

	20-րդ ենթակետի պահանջ. «Նախադպրոցական ուսումնական հաստատությունում 3-ից մինչև 6 տարեկան երեխաների զարգացնող միջավայրին ներկայացվող պահանջներն են` առկա է երաժշտական դահլիճ։»:
	Վերիշենի նախադպրոցական ուսումնական հաստատություն

	24-րդ ենթակետի պահանջ.«Հաստատությունում ստեղծված են պայմաններ երեխաների էկոլոգիական կրթության համար. առկա են դիտողական պարագաներ, բնական նյութեր, բնության երևույթները նկարագրող պաստառներ.»:
	Էօրնեկեան մանկապարտեզ

	31-րդ ենթակետի պահանջ.«Խմբասենյակում առկա են երթևեկության կանոններին ծանոթացնող դիդակտիկ խաղեր և խաղալիքներ, բակում ստեղծված են պայմաններ երթևեկության կանոնները կիրառելու համար.»:
	Էօրնեկեան մանկապարտեզ

	32-րդ ենթակետի պահանջ. «Հաստատությունում ստեղծված են պայմաններ երեխաների ֆիզիկական զարգացման համար. առկա է մարզադահլիճ, դեկորատիվ կամ իսկական լողավազան, ֆիզիկական ակտիվության համար անհրաժեշտ սարքավորումներ, մարզական գույք։»։
	Վերիշենի նախադպրոցական ուսումնական հաստատություն

	33-րդ ենթակետի պահանջ.«Խմբասենյակում առկա են նյութեր և սարքավորումներ երեխաների մոտ թվի, մեծության, տարածական և ժամանակային պատկերացումների ձևավորման համար (թվանշաններ, կշեռքներ, չափման միավորներ գրատախտակ, օրացույց, ժամացույց. ավազի, արևային ժամացույց և այլն)՝ տեղադրված համապատասխան զարգացման կենտրոնում.»:
	

Էօրնեկեան մանկապարտեզ

	35-րդ ենթակետի պահանջ.«Առկա են նյութեր և սարքավորումներ երեխաների փորձարարական աշխատանքների ցուցադրման համար (գլոբուս, քարտեզ, մակետներ, նկարների հավաքածուներ, մագնիս, սեղանային տպագիր խաղեր և այլն).»:
	

	37-րդ ենթակետի պահանջ.«Առկա է մանկական գրադարան.»:
	

	43-րդ ենթակետի պահանջ. «Հաստատությունում առկա են խաղեր և խաղալիքներ տարբեր տեսակի խաղերի համար. սյուժետադերային, շարժուն, մարզական, դիդակտիկ և այլն.»:
	

	45-րդ կետի 20-րդ ենթակետի պահանջ.«Հաստատությունում առկա է երաժշտական դահլիճ։»:
	Երևանի հ․ 24 մսուր-մանկապարտեզ

	45-րդ կետի 22-րդ ենթակետի պահանջ.«Հաստատությունում ստեղծված են պայմաններ երեխաների կառուցողական գործունեության զարգացման համար»: 
	Մասիս քաղաքի թիվ 2 մսուր-մանկապարտեզ

	ՀՀ կրթության, գիտության, մշակույթի և սպորտի նախարարի՝ 2021 թվականի հոկտեմբերի 21-ի «Նախադպրոցական հաստատություններ սաների ընդունելության կարգը սահմանելու մասին» N 76-Ն հրամանով հաստատված հավելված

	23-րդ կետի 1-ին ենթակետի պահանջ.«Հաստատությունում խմբերը ձևավորվում են՝ սաների ծննդյան տարեթվի հիման վրա.»:
	Էօրնեկեան մանկապարտեզ

	25-րդ կետի պահանջ.«Խումբը համարվում է տարատարիք, եթե իրականացվում են տարիքային տարբեր խմբերի կրթական և զարգացման ծրագրեր և ընդգրկված այլ տարիքի սաների թիվը կազմում է ընդհանուր թվի առնվազն 1/3-ը:»:
	

	26-րդ կետի 3-րդ ենթակետի պահանջ. «Տարիքային խմբերում սաների առավելագույն թիվ սահմանվում է՝ ․․․ կրտսեր առաջին խումբ (2-3 տարեկան)՝ 20 սան, կրտսեր երկրորդ խումբ (3-4 տարեկան)՝ 30 սան»:
	Այգեստան գյուղի մսուր-մանկապարտեզ, 
Մասիս քաղաքի թիվ 2 մսուր-մանկապարտեզ,
Վերիշենի նախադպրոցական ուսումնական հաստատություն

	26-րդ կետի 3-րդ ենթակետի պահանջ. «Տարիքային խմբերում սաների առավելագույն թիվ սահմանվում է՝ ․․․ ավագ խումբ (5-6 տարեկան)՝ 30 սան։»:
	Վերիշենի նախադպրոցական ուսումնական հաստատություն

	28-րդ կետի պահանջ. «Բնակավայրի բոլոր հաստատությունների սահմանային թվերի համալրված լինելու դեպքում տարիքային խմբերի սահմանաչափը կարող է գերազանցվել առավելագույնը 10 %-ով՝ բացառապես զինվորական ծառայության վայրը փոխած անձի երեխայի համալրման դեպքերում։»:
	Էօրնեկեան մանկապարտեզ

	ՀՀ կրթության, գիտության, մշակույթի և սպորտի նախարարի 2024 թվականի մարտի 27-ի «Նախադպրոցական ուսումնական հաստատությունների մանկավարժական և վարչատնտեսական աշխատողների անվանացանկը և պաշտոնների նկարագրերը սահմանելու և կրթության և գիտության նախարարի 2011 թվականի ապրիլի 26-ի N 416-ն հրամանը ուժը կորցրած ճանաչելու մասին» N 20-Ն հրամանի Հավելված 1

	2-րդ գլխի 5-ին կետի 6-րդ ենթակետի պահանջ.«Տնօրենը՝․․․ ձևավորում է սաների տարիքային խմբերի համակազմը՝ հաստատության կանոնադրության և Կրթության պետական կառավարման լիազորված մարմնի սահմանած կարգի պահանջներին համապատասխան»:
	Էօրնեկեան մանկապարտեզ, Մասիս քաղաքի թիվ 2 մսուր-մանկապարտեզ
Վերիշենի նախադպրոցական ուսումնական հաստատություն

	5-րդ գլխի 12-րդ կետի 1-ին ենթակետի պահանջ.«Հաստատության դաստիարակը՝ պլանավորում և իրականացնում է սաների ուսուցումն ու դաստիարակությունը, կենսագործունեությունը՝ նախադպրոցական կրթության պետական չափորոշիչներին, կրթական ծրագրերին համապատասխան.»:
	Էօրնեկեան մանկապարտեզ

	5-րդ գլխի 12-րդ կետի 12-րդ ենթակետի պահանջ. Դաստիարակը վարում է սաների հաճախումների մատյանը:
	Մասիս քաղաքի թիվ 2 մսուր-մանկապարտեզ

	5-րդ գլխի 14-րդ կետի ենթակետի պահանջ.«Հաստատության դաստիարակի պաշտոն զբաղեցնողը պետք է ունենա` միջին կամ բարձրագույն մասնագիտական կրթություն` համապատասխան որակավորմամբ կամ միջին կամ բարձրագույն մանկավարժական կրթություն և վերջին տասը տարվա ընթացքում նախադպրոցական կրթության ոլորտում առնվազն երեք տարվա մանկավարժական գործունեության ստաժ»:
	Մասիս քաղաքի թիվ 2 մսուր-մանկապարտեզ
Վերիշենի նախադպրոցական ուսումնական հաստատություն

	6-րդ գլխի 15-րդ կետի 1-3 և 7-րդ ենթակետերի պահանջ. «Հաստատության հատուկ մանկավարժը (լոգոպեդ, սուրդոմանկավարժ, տիֆլոմանկավարժ, օլիգոֆրենոմանկավարժ) 1) մասնակցում է կրթության և զարգացման առանձնահատուկ պայմանների կարիք ունեցող սաների անհատական զարգացման պլանի մշակմանը` հաշվի առնելով զարգացման առանձնահատկությունները, 2) բացահայտում է կրթության և զարգացման առանձնահատուկ պայմանների կարիք ունեցող սաներին, նրանց հետ տանում է շտկողական, զարգացնող աշխատանքներ, 3) անցկացնում է խմբային և անհատական պարապմունքներ՝ ուղղված սաների զարգացման շեղումների շտկմանը, վերականգնողական ֆունկցիաներին, 7) հետազոտում և գնահատում է սաների ֆիզիկական և մտավոր խնդիրների արտահայտված աստիճանը։»:
	Վերիշենի նախադպրոցական ուսումնական հաստատություն

	7-րդ գլխի 18-րդ կետի 7-րդ ենթակետի պահանջ. Նախադպրոցական ուսումնական հաստատության հոգեբանը որոշում է սաների բնականոն զարգացմանը խոչընդոտող գործոնները և ձեռնարկում է տարբեր միջոցներ՝ հոգեբանական օգնություն ցուցաբերելու ուղղությամբ և 10-րդ՝ ․․․որոշում է սաների (մտավոր, ֆիզիկական, հուզական) զարգացման շեղման աստիճանը, ինչպես նաև սոցիալական զարգացման տարբեր բնույթի խանգարումները և անցկացնում է հոգեբանամանկավարժական շտկողական աշխատանքներ: 
	Մասիս քաղաքի թիվ 2 մսուր-մանկապարտեզ


	7-րդ գլխի 18-րդ կետի 10-րդ ենթակետի պահանջ. ․․․որոշում է սաների (մտավոր, ֆիզիկական, հուզական) զարգացման շեղման աստիճանը, ինչպես նաև սոցիալական զարգացման տարբեր բնույթի խանգարումները և անցկացնում է հոգեբանամանկավարժական շտկողական աշխատանքներ:
	

	10-րդ գլխի 27-րդ կետի 1-ին ենթակետի պահանջ «Հաստատության ֆիզիկական կուլտուրայի հրահանգիչը (մարզիչ, մանկավարժ) նախադպրոցական կրթական ծրագրերին համապատասխան` սաների հետ տանում է ֆիզիկական դաստիարակության աշխատանքներ.»:
	Այգեստան գյուղի մսուր-մանկապարտեզ,
Վերիշենի նախադպրոցական ուսումնական հաստատություն

	ՀՀ կրթության, գիտության, մշակույթի և սպորտի նախարարի 2022 թվականի փետրվարի 17-ի
N 08-Ն հրամանի Հավելված

	3-րդ կետի պահանջ.«Մրցույթը հայտարարվում է թափուր պաշտոն առաջանալու օրվանից` 3 աշխատանքային օրվա ընթացքում»։
	Երևանի հ․ 24 մսուր-մանկապարտեզ

	4-րդ կետի պահանջ.   Թափուր պաշտոն առաջանալու օրվանից մինչև մրցույթի արդյունքում հաղթող ճանաչված մասնակցի հետ աշխատանքային պայմանագիր կնքելու օրը, որոշակի ժամկետով աշխատանքային պայմանագրեր են կնքվում Կրթության, գիտության, մշակույթի և սպորտի նախարարի 2024 թվականի մարտի 27-ի N 20-Ն հրամանով սահմանված նախադպրոցական ուսումնական հաստատությունների մանկավարժական աշխատողների պաշտոնների նկարագրերի (այսուհետ՝ նկարագրեր) պահանջներին բավարարող անձանց հետ․․․:
	Մասիս քաղաքի թիվ 2 մսուր-մանկապարտեզ


	5-րդ կետի պահանջ.«Թափուր պաշտոն առաջանալու օրվանից հետո՝ 3 աշխատանքային օրվա ընթացքում, տնօրենը այդ մասին գրավոր ձևով տեղեկացնում է լիազոր մարմնին»։
	Երևանի հ․ 24 մսուր-մանկապարտեզ

	7-րդ կետի պահանջ.«Թափուր պաշտոնը համալրելու համար մրցույթ անցկացնելու մասին հայտարարությունը Հաստատության տնօրենը հրապարակում է Հաստատության պաշտոնական կայքում․․․»:
	Երևանի հ․ 24 մսուր-մանկապարտեզ,
Այգեստան գյուղի մսուր-մանկապարտեզ,
Մասիս քաղաքի թիվ 2 մսուր-մանկապարտեզ

	17-րդ կետի պահանջ.«Հանձնաժողովը կազմված է 5 անդամից` տնօրեն (տնօրենի պաշտոնակատար, պարտականությունները կատարող), տնօրենի՝ ուսումնական գծով տեղակալ (տվյալ հաստիքը չլինելու դեպքում՝ մանկավարժական աշխատող), մանկավարժական աշխատող, լիազոր մարմնի ներկայացուցիչ (կրթության ոլորտի մասնագետ), մանկավարժական աշխատող այլ հաստատությունից՝ համաձայնությամբ:»:
	Այգեստան գյուղի մսուր-մանկապարտեզ

	ՀՀ կրթության, գիտության, մշակույթի և սպորտի նախարարի՝ 2022 թվականի փետրվարի 21-ի «ՀՀ պետական և համայնքային նախադպրոցական ուսումնական հաստատությունների օրինակելի հաստիքացուցակը սահմանելու և կրթության և գիտության նախարարի 2007 թվականի հունվարի 26-ի N 29-ն հրամանը ուժը կորցրած ճանաչելու մասին» N 09-Ն հրամանի Հավելված 

	9-րդ կետի պահանջ. «Հաստիքային միավորների թիվը 1 խմբի հաշվարկով՝ «Ֆիզկուլտուրայի հրահանգիչ մանկապարտեզի՝ միջին և ավագ յուրաքանչյուր տարիքային խմբին՝ 0,25 դրույք։»:
	Այգեստան գյուղի մսուր-մանկապարտեզ,
Վերիշենի նախադպրոցական ուսումնական հաստատություն

	12-րդ կետի պահանջ. «Մանկապարտեզներում, որտեղ տարիքային խմբերում ընդգրկված են նաև կրթության առանձնահատուկ պայմանների կարիք ունեցող երեխաներ, հիմնադրի կողմից սահմանվում է լրացուցիչ` հատուկ մանկավարժ(ներ)ի (սուրդոմանկավարժ, լոգոպեդ, հոգեբան և այլն) մինչև 2 միավոր հաստիք։»:
	
Վերիշենի նախադպրոցական ուսումնական հաստատություն

	ՀՀ կառավարության 2021 թվականի մայիսի 13-ի «ՀՀ նախադպրոցական ուսումնական հաստատության գործունեության ներքին և արտաքին գնահատման չափանիշներն ու իրականացման կարգը հաստատելու մասին» N 764-Ն որոշման Հավելված

	15-րդ կետի պահանջ. «Հանձնաժողովի կազմում ընդգրկվում են ուսումնական հաստատության մանկավարժական և ծնողական խորհուրդների կողմից բաց քվեարկությամբ ընտրված առնվազն երեքական անդամ, տեղական ինքնակառավարման մարմնի (Երևանի քաղաքապետարանի) առնվազն երկու ներկայացուցիչներ՝ համաձայնությամբ:»
	
Մասիս քաղաքի թիվ 2 մսուր-մանկապարտեզ




[bookmark: _Toc212131170]       3.5.2. Հանրակրթության ոլորտ
2025 թվականի III եռամսյակում, ըստ ստուգումների տարեկան ծրագրի, ստուգվել են 4 դպրոցներ: Ստուգման արդյունքները ամփոփման փուլում են:
[bookmark: _Toc212131171]3.5.3. Նախնական մասնագիտական (արհեստագործական) և միջին մասնագիտական կրթության ոլորտներ
2025 թվականի III եռամսյակում ստուգումներ են իրականացվել են 2 նախնական մասնագիտական (արհեստագործական) և միջին մասնագիտական կրթական ծրագիր իրականացնող ուսումնական հաստատություններում (այսուհետ՝ հաստատություն) (Գավառի արվեստի պետական քոլեջ (մ/մ), Գորիսի պետական գյուղատնտեսական քոլեջ (ն/մ))։ 
Ստուգումների արդյունքում երկու հաստատություններում էլ արձանագրվել են կրթության բնագավառը կարգավորող օրենսդրության պահանջների խախտումներ, որոնց վերաբերյալ կազմվել է 2 ակտ: Արձանագրվել է օրենսդրության պահանջների 19 խախտում: 19 խախտումներից 3-ը (16%) արձանագրվել են սյունակաշարի կիրառման արդյունքում։ Խախտումներից 13-ի (68%) վերացման նպատակով ԿՏՄ ղեկավարի կարգադրագրով 2 հաստատությունների տնօրեններին տրվել են կատարման համար պարտադիր հանձնարարականներ:
Ստուգումների արդյունքում հայտնաբերված խախտումներն, ըստ բնույթների, ներկայացված են աղյուսակ 4-ում.
Աղյուսակ 4
	N
	Խախտման բնույթը
	Հաստատության անվանումը

	1․
	Խորհրդի գործունեություն
	Գորիսի պետական գյուղատնտեսական քոլեջ

	2․
	Լիցենզիայի ձեռքբերման գործընթաց
	

	3.
	Պարտադիր կրթություն
	

	4․
	Մանկավարժական  աշխատողի նշանակման գործընթաց
	Գավառի արվեստի պետական քոլեջ

	5․
	Տնօրենի պաշտոնային պարտականություններ
	Գավառի արվեստի պետական քոլեջ, Գորիսի պետական գյուղատնտեսական քոլեջ

	6.
	Դիմորդների ընդունելության գործընթաց
	

	7․
	Կրթության կամակերպման գործընթաց
	



Ըստ ստուգաթերթերի՝ ստուգումների արդյունքներն ունեն հետևյալ պատկերը (աղյուսակ 5)․
Աղյուսակ 5
	Հաստատության անվանում
	Ստուգաթերթեր

	
	N1
	N2
	N3
	N4
	N5
	N6
	Ընդհանուր ռիսկային միավոր

	Միջինացված ռիսկային միավորներ
	7․9
	0․5
	0․2
	-
	2․3
	0․4
	11.19

	Տոկոսային միավոր` ստուգաթերթի կշռային միավորի նկատմամբ
	18.4
	1.5
	1
	-
	7.7
	4.7
	7․5



[bookmark: _Hlk202434171]Համաձայն աղյուսակ 7-ի տվյալների՝ կարող ենք նշել.
· ամենամեծ միջինացված ռիսկային միավորը, ինչպես նաև ստուգաթերթի կշռային միավորի նկատմամբ ամենամեծ տոկոսային միավորը ձևավորվել է արհեստագործական և միջին մասնագիտական ուսումնական հաստատության տնօրենին և կրթության կազմակերպմանը ներկայացվող՝ օրենսդրությամբ սահմանված պահանջների կատարմանն ուղղված ստուգումների արդյունքում (ստուգաթերթ N1):  
· ըստ ռիսկայնության երկրորդ տեղում՝ մանկավարժական աշխատողի թափուր տեղի համար անցկացվող մրցույթի կազմակերպման և անցկացման, դասախոսների և արտադրական ուսուցման վարպետների վերապատրաստման կարգերի պահանջների կատարման նկատմամբ իրականացված ստուգումների (N5 ստուգաթերթ) արդյունքներն են:
· երրորդ տեղում՝ արհեստագործական և միջին մասնագիտական ուսումնական հաստատության ընդունելության կարգերի պահանջների կատարման նկատմամբ իրականացված ստուգումների արդյունքներն են ( N2 ստուգաթերթ): 
         Երկու հաստատություններում էլ սահմանված կարգով են իրականացվել արհեստագործական և միջին մասնագիտական ուսումնական հաստատության սովորողների ակադեմիական արձակուրդում գտնվելու, տեղափոխման և վերականգնման գործընթացները (ստուգաթերթ N4)։
	Ստուգումների արդյունքում արձանագրված խախտումները հիմնականում վերաբերել են՝
· տնօրենի պաշտոնային պարտականությունների կատարմանը՝ 4 (21%) խախտում 2 հաստատություններում,
· պարտադիր կրթությանը՝ 4 (21%) խախտում 2 հաստատություններում,
· խորհրդի գործունեությանը՝ 2 (11%) խախտում 1 հաստատությունում,
· մանկավարժական աշխատողի նշանակմանը՝ 2 (11%) խախտում 1  հաստատությունում,
· սովորողների ընդունելությանը՝ 1 (5%) խախտում 1 հաստատությունում,
· լիցենզիայի բացակայությանը՝ 1 (5%) խախտում 1 հաստատությունում,
· ավարտական փաստաթղթերի պատվիրմանը, բաշխման, լրացմանը, հաշվառմանը՝ 1 (5%) խախտում 1 հաստատությունում։
Ստուգումների արդյունքում արձանագրվել են կրթության ոլորտը կարգավորող  օրենսդրության 9 նորմատիվ իրավական ակտերի 24 պահանջների խախտումներ, որոնք, ըստ հաստատությունների, ներկայացվել են աղյուսակ 6-ում։ 

Աղյուսակ 6
	Կրթության բնագավառը կարգավորող օրենսդրության պահանջների խախտումներ
	Հաստատության անվանումը

	«Կրթության մասին» ՀՀ օրենք

	14-րդ հոդվածի 1-ին մասի պահանջ․ Կրթության գործընթացը կազմակերպվում է սույն օրենքին համապատասխան և կարգավորվում է ուսումնական պլաններով, առարկայական ծրագրերով, մոդուլային ծրագրերով, ուսումնական ժամանակացույցով և դասացուցակներով։
	Գորիսի պետական գյուղատնտեսական քոլեջ,    Գավառի արվեստի պետական քոլեջ

	«Նախնական մասնագիտական (արհեստագործական) և միջին մասնագիտական կրթության մասին»    ՀՀ օրենք

	18.1-րդ հոդվածի 21-րդ մասի 2-րդ կետի պահանջ. «Տնօրենը պատասխանատու է մասնագիտական կրթության պետական կրթական չափորոշիչների (որակավորման չափորոշիչների) և կարողությունների զարգացմանը միտված մոդուլային ուսուցման ծրագրի կատարման չափանիշներն ապահովող համապատասխան կրթության և ուսուցման գործընթացի կազմակերպման, կադրերի ընտրության համար»։
	Գավառի արվեստի պետական քոլեջ

	20-րդ հոդվածի 3-րդ մասի պահանջ․ «Արհեստագործական և միջին մասնագիտական կրթական գործունեության լիցենզավորումն իրականացվում է տվյալ կրթական ծրագրի յուրաքանչյուր մասնագիտության համար առանձին»։
	Գորիսի պետական գյուղատնտեսական քոլեջ

	Արխիվային գործի մասին  ՀՀ օրենք

	19-րդ հոդվածի պահանջ․ Հայաստանի Հանրապետության արխիվային հավաքածուի փաստաթղթերը ժամանակավոր (մինչև պետական և համայնքային արխիվներ մշտական պահպանության հանձնելը) պահպանելու առավելագույն ժամկետներն են` 1) Հայաստանի Հանրապետության Նախագահի, օրենսդիր, գործադիր, դատական իշխանության մարմինների, ինչպես նաև օրենքի հիման վրա ստեղծված պետական կառավարչական գործառույթներ իրականացնող այլ պետական մարմինների, պետական կազմակերպությունների փաստաթղթերի համար` 7 տարի, էլեկտրոնային փաստաթղթերի համար՝ 3 տարի․․․։
	Գորիսի պետական գյուղատնտեսական քոլեջ

	«Ֆիզիկական կուլտուրայի և սպրտի մասին ՀՀ օրենք

	9․1  հոդված, մաս 3, ենթակետ ա․ «․․․ Ուսումնական հաստատությունում  «Ֆիզիկական կուլտուրա» առարկան և արտադասարանական  մարզական խմբում դասավանդող անձի մասնագիտական կրթությունը պարտադիր է։ 
	Գավառի արվեստի պետական քոլեջ

	ՀՀ կառավարության  2004 թվականի հուլիսի 20-ի  N 1210-Ն որոշման Հավելված N 2

	26-րդ կետի 11-րդ ենթակետի պահանջ․ Խորհուրդը Հայաստանի Հանրապետության օրենսդրությամբ, սույն կանոնադրությամբ և իր աշխատակարգով նախատեսված կարգով՝ հաստատում է ուսումնարանի տնօրենի և մանկավարժների գնահատման իրականացմանն ուղղված միջոցառումները: 
	Գորիսի պետական գյուղատնտեսական քոլեջ

	26-րդ կետի 19-րդ ենթակետի պահանջ․ «Խորհուրդը՝․․․հաստատում է ուսումնարանի ․․․ ներքին կարգապահական ․․․ կանոնները»։
	Գորիսի պետական գյուղատնտեսական քոլեջ

	38-րդ կետի 14-րդ ենթակետի պահանջ․ Տնօրենը՝․․․ ուսումնարանի ուսանողներին տեղեկատվություն է տրամադրում տվյալ ոլորտում զբաղվածության վիճակի մասին, իսկ հնարավորության դեպքում՝ նաև օժանդակում է նրանց աշխատանքի տեղավորմանը:
	Գորիսի պետական գյուղատնտեսական քոլեջ

	38-րդ կետի 15-րդ ենթակետի պահանջ․ Տնօրենը`․․․ վերահսկողություն է իրականացնում ուսումնարանում ուսուցման բովանդակության, ուսանողների գիտելիքների յուրացման որակի, նրանց վարքի, դաստիարակչական աշխատանքի կազմակերպման նկատմամբ։
	Գորիսի պետական գյուղատնտեսական քոլեջ

	53-րդ կետի պահանջ․ Ուսումնարանի ուսանողի իրավունքներն ու պարտականությունները սահմանվում են սույն կանոնադրությամբ, ներքին կարգապահական կանոններով։
	Գորիսի պետական գյուղատնտեսական քոլեջ

	ՀՀ կառավարության 2021 թվականի նոյեմբերի 4-ի N 1784-Ն «Նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ հատկացնելու, ուսման վարձը փոխհատուցելու և կրթաթոշակ սահմանելու կարգը որոշման Հավելված

	22-րդ կետի պահանջ․ «Պետական կրթաթոշակը պետական ֆինանսական խրախուսանք է, որը տրվում է ուսումնառող՝ 1) Հայաստանի Հանրապետության կառավարության կողմից յուրաքանչյուր տարի հաստատված առաջնահերթ և կարևոր ոլորտների (այսուհետ՝ գերակա ոլորտ) մասնագիտությունների ցանկով հիմնական կրթության հիմքով ընդունված ուսանողներին.2)․․․»։ 
	Գորիսի պետական գյուղատնտեսական քոլեջ

	ՀՀ կառավարության  2002 թվականի հունիսի 20-ի «Միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության միջին մասնագիտական պետական ուսումնական հաստատության օրինակելի կանոնադրությունը հաստատելու մասին N 1009-Ն որոշման Հավելված N 2

	38-րդ կետի 15-րդ ենթակետի պահանջ․  Տնօրենը`․․․ վերահսկողություն է իրականացնում քոլեջում ուսուցման բովանդակության, ուսանողների գիտելիքների յուրացման որակի, նրանց վարքի, դաստիարակչական աշխատանքի կազմակերպման նկատմամբ։
	Գավառի արվեստի պետական քոլեջ

	ՀՀ կրթության և գիտության նախարարի 2012թ. ապրիլի 5-ի N 254-Ն հրամանով հաստատված «Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների ընդունելության» կարգ

	23-րդ կետի պահանջ․ Ընդունող հանձնաժողովի նախագահը` ընդունելության տեղերը հատկացվելուց հետո՝ 7 աշխատանքային օրվա ընթացքում, Լիազորված մարմնին է ներկայացնում քննական հանձնաժողովների նախագահ/ներ/ի թեկնածություն/ներ/ը և քննության օրերը։ 
	Գավառի արվեստի պետական քոլեջ

	61-րդ կետի պահանջ․ «Ընդունող հանձնաժողովի համապատասխան որոշման և լրիվ ձևակերպված անձնական գործի հիման վրա Հաստատության տնօրենը մրցույթով անցած դիմորդներին 2 աշխատանքային օրվա ընթացքում հրամանագրում է որպես ուսանող»։
	Գորիսի պետական գյուղատնտեսական քոլեջ

	ՀՀ կրթության և գիտության նախարարի 2010 թվականի հունիսի 22-ի «ՀՀ նախնական մասնագիտական (արհեստագործական) և միջին մասնագիտական ուսումնական հաստատությունների շրջանավարտների պետական նմուշի ավարտական փաստաթղթերի պատվիրման, բաշխման, լրացման, հաշվառման և պահպանման կարգերը հաստատելու մասին» № 609-Ն հրաման Հավելված № 2

	19-րդ կետի պահանջ․ «Ուսումնական հաստատություններում դիպլոմների ստացման և բաշխման հաշվառումը կատարվում է հատուկ մատյաններում, որոնցում գրառվում են հետևյալ տվյալները՝ 1) Դիպլոմի գրանցման հերթական համարը, 2) Դիպլոմ ստացողի անունը, հայրանունը, ազգանունը, 3) Մասնագիտության անվանումը, որակավորումը, 4) Դիպլոմի համարը, 5) Պետական քննական հանձնաժողովի արձանագրության տարին, ամսաթիվը, 6) Փաստաթուղթ ստացող անձի ստորագրությունը:
Մատյանների էջերը համարակալվում, կարվում և կնքվում են»:               
	Գավառի արվեստի պետական քոլեջ



Խախտումները վերացնելու նպատակով տեսչական մարմնի ղեկավարի համապատասխան կարգադրագրերով 2 հաստատություններին տրվել են 13 (68%) հանձնարարականներ, որոնք վերաբերել են խորհրդի գործունեությանը, լիցենզիայի բացակայությանը, տնօրենի պաշտոնային պարտականություններին, համապատասխան որակավորմամբ մանակավարժական աշխատողների նշանակմանը և կրթական գործընթացին, ավարտական փաստաթղթերի պատվիրմանը, բաշխման, լրացմանը, հաշվառմանը։ Արձանագրված խախտումներից 6-ը (32%) վերացման ենթակա չեն: 
[bookmark: _Toc212131172]        3.6. ԿՏՄ կողմից ստուգումների տարեկան ծրագրով իրականացված ստուգումների արդյունքում ԿՏՄ ղեկավարի կարգադրագրերով տրված հանձնարարականների և հաստատություններից 2025 թվականի III եռամսյակում ստացված կատարողականների համադրման արդյունքներ
2025 թվականի III եռամսյակը, որպես հանձնարարականների կատարողականների ներկայացման ժամկետ սահմանվել է 8 մանկապարտեզներին, 12 դպրոցներին, 14 հաստատություններին տրված հանձնարարականների համար: 
Գրություններ չեն ստացվել 5 մանկապարտեզներին (ՀՀ Արարատի մարզի Արտաշատ համայնքի Այգեստան գյուղ մսուր-մանկապարտեզ, Մասիս համայնքի թիվ 2 մսուր մանկապարտեզ, ՀՀ Արմավիրի մարզի «Աղավնատան Ղ. Աբգարյանի անվան միջնակարգ դպրոց» ՊՈԱԿ-ում գործող նախակրթարան, ՀՀ Արագածոտնի մարզի «Բյուրականի Հ. Թումանյանի անվան միջնակարգ դպրոց» ՊՈԱԿ-ում գործող նախակրթարան, ՀՀ Կոտայքի մարզի «Գառնիի Արթուր Հակոբյանի անվան Հ․ 1 հիմնական դպրոց» ՊՈԱԿ-ում գործող նախակրթարան) տրված 15, 4 դպրոցներին («Երևանի «Հայբուսակ» համալսարան» ՍՊԸ-ի ա/դ, Աբովյանի N 2 հ/դ, Դալարի մ/դ, Ջրառատի մ/դ) տրված 26, 2 հաստատություններին (Աբովյանի բազմագործառութային պետական քոլեջ, Ավիաուսումնական կենտրոն) տրված 8 հանձնարարականների կատարման վերաբերյալ: 
3 մանկապարտեզներին տրված 16 հանձնարարականներից կատարվել են 2-ը (13%), մասամբ են կատարվել 11-ը (69%), չեն կատարվել 3-ը (18%): Կատարված հանձնարարականները վերաբերել են մանկապարտեզում ինտելեկտուալ զարգացման համար (դոմինո, շաշկի, շախմատ և այլն) անհրաժեշտ խաղերի առկայությունը և երեխաների կառուցողական գործունեության զարգացման համար անհրաժեշտ պայմաններին։ Մասամբ  կատարված հանձնարարականները վերաբերում են մանկապարտեզի լիցենզիայի ձեռքբերման, մանկավարժական աշխատողների հաստիքային միավորների տրամադրման գործընթացներին, մանկավարժական աշխատողների նշանակումներին: 
Չկատարված հանձնարարականները վերաբերում են մանկապարտեզի ֆիզիկական միջավայրին. 5-6 տարեկան սաների խաղերի համար առանձին տարածքի, բակում, հողամասում խաղային սարքավորումների, ինչպես նաև սյուժետադերային, շարժուն, մարզական խաղերի ապահովմանը: 
8 դպրոցներից ստացված կատարողականների համաձայն՝ տրված 70 հանձնարարականներից կատարվել են 16-ը (22.9%), չեն կատարվել՝ 29-ը (41.4%), կատարվել են մասամբ՝ 25-ը (35.7%): 70 հանձնարարականներից 20-ը (29%) վերաբերել են մանկավարժական աշխատողների պաշտոնային պարտականությունների կատարմանը, 13-ական (19%)՝ մանկավարժական աշխատողների նշանակումներին և աշակերտական խորհրդի ձևավորմանն ու գործունեությանը, 10-ը (14%)՝ մանկավարժական խորհրդի գործունեությանը, 6-ը (9%)՝ տնօրենի պաշտոնային պարտականություններին և այլն: 
Կատարված հանձնարարականները վերաբերում են մանկավարժական աշխատողի նշանակմանը (3), տնօրենի (2), մանկավարժական աշխատողների պաշտոնային պարտականություններին (2),  աշակերտական խորհուրդի ձևավորմանը (5), ներքին գնահատման գործընթացին (3), կառավարման խորհուրդի գործունեությանը (1):
Մասամբ կատարված հանձնարարականները վերաբերել են մանկավարժական աշխատողների պաշտոնային պարտականություններին (13), մանկավարժական աշխատողների նշանակումներին (8), մանկավարժական խորհրդի ձևավորմանը (3), դպրոցի ներքին գնահատման գործընթացին (1): Մանկավարժական աշխատողների պաշտոնային պարտականությունների կատարմանը, մանկավարժական խորհրդի ձևավորմանը և գործունեությանը վերաբերող հանձնարարականները համարվում են մասամբ կատարված, եթե հանձնարարականի կատարումը հավաստող փաստաթղթերը ներկայացվել են մասնակի: Մանկավարժական աշխատողների նշանակմանը վերաբերող հանձնարարականները համարվել են մասամբ կատարված, եթե խախտումով նշանակված անձը ազատվել է զբաղեցրած պաշտոնից, սակայն թափուր պաշտոնը համալրված չէ։    
Չկատարված հանձնարարականների առաջին երեք տեղում են աշակերտական խորհրդի ձևավորմանն ու գործունեությանը (5), մանկավարժական աշխատողների նշանակումներին (3), ներքին գնահատման գործընթացին (3) վերաբերող խախտումները: 
12 հաստատություններից ներկայացված կատարողականների (հավաստող փաստաթղթերի) համաձայն՝ 53 հանձնարարականներից կատարվել են 32-ը (60%), մասամբ են կատարվել՝ 19-ը (36%), չեն կատարվել 2-ը (4%)։
[bookmark: _GoBack]Մասամբ են կատարվել՝ մանկավարժական աշխատողների նշանակման 4 և տնօրենի պաշտոնային պարտականություններին վերաբերող (ուսուցման բովանդակության, ուսանողների գիտելիքների յուրացման որակի, նրանց վարքի, դաստիարակչական աշխատանքի կազմակերպման նկատմամբ վերահսկողություն, տվյալ ոլորտում զբաղվածության վիճակի մասին ուսանողներին տեղեկատվության տրամադրում, ուսանողական խորհրդի աշխատանքներին աջակցում) 15 հանձնարարականներ։ Չկատարված 2 հանձնարարակնները վերաբերել են առարկայական և մոդուլային ծրագրերի հաստատմանը և համապատասխանեցմանը պետական կրթական չափորոշչի պահանջներին։
Կատարողականների համադրման արդյունքում իրականացվել է հաստատությունների ռիսկերի վերագնահատում` համաձայն ՀՀ կառավարության 2019 թվականի օգոստոսի 22-ի «Հայաստանի Հանրապետության կրթության տեսչական մարմնի` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների  ընդհանուր նկարագիրը հաստատելու մասին» N 1153-Ն որոշման 40-44-րդ կետերի պահանջների:




[bookmark: _Toc212131173] 3.7.Վարչական վարույթների քանակը, դրանց հարուցելու հիմքերը
ԿՏՄ-ում ստացված դիմումների հիման վրա 2025 թվականի III եռամսյակում հարուցվել է 4 վարչական վարույթ (2 մանկապարտեզ, 2 դպրոց)։ Վարույթների արդյունքում կրթության բնագավառը կարգավորող օրենսդրության պահանջների խախտումներ հայտնաբերվել են 3 (2 մանկապարտեզ, 1 դպրոց) ուսումնական հաստատություններում, որոնց վերաբերյալ կազմվել է 3 վարչական ակտ՝ կարգադրություն:
Ուսումնական հաստատությունների տնօրեններին և համապատասխան լիազորված մարմինների ղեկավարներին, ինչպես նաև համայնքի ղեկավարին տրամադրվել է վարույթի արդյունքը՝ կարգադրությունը (լիազորված մարմնի ղեկավարին՝ պատճենը)։
Իրականացված վարույթների արդյունքում արձանագրվել են 19 խախտումներ, որոնք վերացնելու նպատակով ԿՏՄ ղեկավարի համապատասխան կարգադրություններով տրվել են 26 հանձնարարականներ։ 
[bookmark: _Toc212131174]3.8. Տնտեսավարող սուբյեկտների կողմից առավել հաճախ կրկնվող օրենսդրության պահանջների խախտումները, ինչպես նաև դրանց պատճառները, տարածվածությունը
Նախադպրոցական կրթության ոլորտում իրականացված ստուգումների արդյուքնում առավել հաճախ կրկնվող 3 խախտումների (նաև ըստ տարածվածության՝ մանկապարտեզների թվի) քանակական պատկերն այսպիսին է՝
· մանկապարտեզում զարգացնող (ֆիզիկական) միջավայրի անհամապատասխանություն Նախադպրոցական կրթության պետական կրթական չափորոշչին՝ 20 (27.7%) խախտում 2 (33%) մանկապարտեզներում,
· մանկավարժական աշխատողների հաստիքային միավորների անհամապատասխանություն սահմանված նորերին՝ 15 (20.8%) խախտում 2 (33%) մանկապարտեզներում,
·  համակազմի ձևավորում՝ 13-ը (18%) խախտում խախտում 3(50%) մանկապարտեզներում:

Նախնական մասնագիտական (արհեստագործական) և միջին մասնագիտական կրթության ոլորտներում իրականացված ստուգումների արդյունքում առավել հաճախ կրկնվող 3 խախտումները (նաև ըստ տարածվածության՝ հաստատությունների թվի) վերաբերում են՝ 
· տնօրենի պաշտոնային պարտականությունների կատարմանը՝ 4 (21%) խախտում 2 հաստատություններում,
· պարտադիր կրթությանը՝ 4 (21%) խախտում 2 հաստատություններում,
· խորհրդի գործունեությանը՝ 2 (11%) խախտում 1 հաստատությունում,
· մանկավարժական աշխատողի նշանակմանը՝ 2 (11%) խախտում 1  հաստատությունում:

Համադրելով առավել հաճախ կրկնվող խախտումների և չկատարված կամ մասամբ կատարված հանձնարարականների բնույթները նկատում ենք, որ վերահսկողության ոլորտներում դրանք հիմնականում նույնական են:
Նախադպրոցական կրթության ոլորտում առկա ռիսկերը ֆինանսական միջոցների սղության պատճառով են (ըստ ստացված գրությունների), նախնական և միջին մասնագիտական կրթության ոլորտներում՝ օրենսդրության պահանջների ոչ բավարար իմացության կամ ոչ պատշաճ կիրարկման հետևանք:

[bookmark: _Toc212131175]3.9. Տնտեսավարող սուբյեկտների և դրանց ծառայողների նկատմամբ կիրառված պատասխանատվության միջոցներ
 2025 թվականի III եռամսյակում ԿՏՄ կողմից իրականացված վերահսկողական գործառույթների արդյունքում լիազոր մարմնի կողմից ուսումնական հաստատությունների տնօրենների նկատմամբ կարգապահական տույժեր չեն կիրառվել: 

	4. [bookmark: _Toc212131176]Այլ գործառույթներ


[bookmark: _Toc212131177]4.1. Սովորողների մնացորդային գիտելիքների ստուգում Հայոց լեզու և «Մաթեմատիկա» առարկաներից
       2025 թվականի III եռամսյակում ստուգված 4 դպրոցների VI, IX, XI դասարանների սովորողների նախորդ տարվա մնացորդային գիտելիքների մակարդակը որոշելու նպատակով ԿՏՄ կողմից տրվել են գրավոր աշխատանքներ «Հայոց լեզու» (Մայրենի) և «Մաթեմատիկա» («Հանրահաշիվ», «Երկրաչափություն») առարկաներից: 
	   «Մաթեմատիկա» առարկայի առաջադրանքները կազմվել են նախորդ տարվա անցած նյութին համապատասխան, իսկ «Հայոց լեզու» առարկայից տրված թելադրության տեքստերը վերցվել են նախորդ դասարանում յուրացրած նյութերից: 

   Գրավոր աշխատանքների արդյունքները ամփոփման փուլում են: 	 

4.2. [bookmark: _Toc212131178]«Աջակցություն ուսուցման կազմակերպմանը» ծրագիր

2025 թվականի III եռամսյակում ստուգված 4 դպրոցներում իրականացվել է «Աջակցություն ուսուցման կազմակերպման» ծրագիրը: Ծրագրի շրջանակում իրականացվել են դասալսումներ հայոց լեզվի և գրականության, մաթեմատիկայի ուսուցիչների մոտ, իսկ սովորողներին տրվել են գրավոր աշխատանքներ: Յուրաքանչյուր ուսուցչի մոտ իրականացվել է առնվազն 5 դասալսում: Գործընթացի արդյունքները ամփոփման փուլում են, կներկայացվեն ԿՏՄ 2025 թվականի IV եռամսյակի գործունեության վերաբերյալ հաշվետվությունում:
2024 թվականի II եռամսյակում ստուգված 4 դպրոցներում՝ ԱՈՒԿ ծրագրի շրջանակում՝ դասալսողների ներկայացրած եզրակացությունների, ինչպես նաև նրանց աշակերտների գրավոր աշխատանքների արդյունքների հիման վրա գնահատվել է 20 ուսուցիչ։ Դասալսումներ են իրականացվել հայոց լեզվի, գրականության և մաթեմատիկայի 10-ական ուսուցիչների մոտ: Յուրաքանչյուր ուսուցչի մոտ իրականացվել է առնվազն 5 դասալսում:
Ուսուցիչների գնահատումն իրականացվել է 4 միավորային (4՝ «Գերազանց», 3՝ «Լավ», 2՝ «Բավարար», 1՝ «Անբավարար») սանդղակով: Դասալսումների արդյունքում հայոց լեզվի 10 ուսուցիչներից Գերազանց» է գնահատվել 1-ը (10%),  մաթեմատիկայի 10 ուսուցիչներից «Գերազանց» գնահատվողներ չեն եղել, երկու առարկաների դեպքում էլ «Անբավարար» արդյունք չի գրանցվել: 
Ուսուցիչների գնահատման միջինացված արդյունքներն, ըստ առարկաների, ունեն հետևյալ պատկերը (աղյուսակ 7)․
Աղյուսակ 7
	Ուսուցիչների գնահատման միջին արդյունքներ՝ ըստ առարկաների

	Բնութագրիչներ
	Հայոց լեզու
	Մաթեմատիկա

	Ուսուցիչների՝ ՏՀՏ իմացությունն ու կիրառումը ուսուցման ընթացքում
	2.7
«Լավ»
	2․7
«Լավ»

	Դասերի արդյունավետությունը 
	3․3
«Լավ»
	3
«Լավ»

	Ուսուցչի դասավանդած բոլոր դասարաններում ստուգման ընթացքում տրված գրավոր աշխատանքներից անբավարար (0-3) գնահատված սովորողների միջին տոկոսային թվի հաշվարկային գնահատականը  (0-10%՝ 4, 11-20%՝ 3, 21-35%՝ 2, 36% և ավելին` 1)
	1․8
«Բավարար»
	1․4
«Անբավարար»

	Ստուգման ընթացքում տրված գրավոր աշխատանքներից և նույն սովորողների՝ տվյալ առարկայի նախորդ տարվա տարեկան «Անբավարար» գնահատականների տարբերության հաշվարկային միավորը (0-10%՝ 4, 11-20%՝ 3, 21-35%՝ 2, 36% և ավելին՝ 1)
	1․8
«Բավարար»
	1․4
«Անբավարար»

	Ուսուցիչների միջին գնահատական 
	2.4 
«Բավարար»
	2.3
 «Բավարար»



Դասալսողների կողմից ներկայացված դասալսումների եզրակացությունների հիման վրա, յուրաքանչյուր դպրոցի մասով, կատարվել են վերլուծություններ։ Վերլուծությունների արդյունքում վերհանված հիմնական խնդիրները, ըստ գնահատման ձևաթղթի բաժինների, այսպիսին են՝  
Ա) Ուսումնական նպաստավոր միջավայր
· Դասարանի կահավորանքի ոչ բավարար հարմարեցվածություն.
Հաճախ կահավորանքը նախապես հարմարեցված չէ ուսումնական գործունեության տեսակին և սովորողների կարիքներին։
· Ուսումնական նյութերի և ՏՀՏ գործիքների ոչ լիարժեք կիրառություն. 
Չնայած առկա են դիդակտիկ նյութեր ու ՏՀՏ միջոցներ, սակայն դրանց կիրառումը միշտ չէ, որ լիարժեք է ու նպատակային։
· Ժամանակի ոչ ճիշտ կառավարում.
Դասաժամի ընթացքում` հատկապես ամփոփման փուլում, ուսուցիչներին երբեմն չի հաջողվում արդյունավետ բաշխել ժամանակը: 
· Աշխատանքային կանոնների ոչ լիարժեք հստակեցում.
Ուսուցիչները միշտ չէ, որ սահմանում են հստակ կանոններ, ինչի հետևանքով դասի փուլերը երբեմն փոխկապակցված չեն։
· Ուսումնական միջավայրի ոչ լիարժեք ներառականություն.
Որոշ դեպքերում ուսուցիչները հիմնականում տեղյակ չեն սովորողների անհատական կարիքներից և բավարար աջակցություն չեն ցուցաբերում։
· Անցանկալի վարքի ոչ լիարժեք կառավարում.
Ուսուցիչները երբեմն կենտրոնանում են անցանկալի վարքի վրա՝ փոխարենը շեշտադրելով ակնկալվող դրական վարքը։
· Մեթոդների և ռեսուրսների սահմանափակ բազմազանություն.
Դասերը հաճախ հարստացված չեն ժամանակակից դիդակտիկ նյութերով ու ռեսուրսներով, ինչը սահմանափակում է բազմազան մոտեցումների կիրառումը։
Այսպիսով, ուսուցիչները հիմնականում ցուցաբերում են մասնագիտական բարձր գիտելիքներ, սակայն բարելավման կարիք ունեն հատկապես դասարանի կահավորանքի հարմարեցման, ՏՀՏ միջոցների և դիդակտիկ նյութերի ավելի հետևողական կիրառման, ժամանակի կառավարման, ինչպես նաև սովորողների անհատական կարիքներին արձագանքման ուղղությամբ։
	Բ) Դասավանդում
· Դասի նպատակների ոչ հստակ ձևակերպում. 
Ոչ միշտ է հստակ նշվում դասի նպատակն ու ակնկալվող վերջնարդյունքները։
· Միջառարկայական և առօրյա կյանքի հետ կապերի բացակայություն.
Դասերը երբեմն չեն կապվում այլ առարկաների գիտելիքների կամ սովորողների առօրյայի հետ։
· Սովորողների ոչ լիարժեք ներգրավվածություն.
Չնայած ուսուցիչների որոշ ջանքերին՝ ոչ բոլոր սովորողներն են ներգրավվում դասապրոցեսին։
· Գնահատման մեթոդների ոչ արդյունավետ կիրառում.
Գնահատականները հաճախ չեն հիմնավորվում, ձևավորող գնահատումը կիրառվում է մակերեսորեն։
· Ոչ լիարժեք հետադարձ կապ.
Սովորողների հաջողությունների և դժվարությունների մասին տրվում է ոչ մշտական և ոչ խորքային տեղեկատվություն։
· Տնային առաջադրանքների սահմանափակ բազմազանություն.
Հիմնականում ուսուցիչները տնային աշխատանք են հանձնարարում դասարանում լուծված օրինակների մնացած առաջադրանքները, որոնց բարդությունը համարժեք է դասարանում գրված օրինակներին` չապահովելով տարբերակված մոտեցում։
Այսպիսով, չնայած ուսուցիչները ցուցաբերում են ակադեմիական հարուստ գիտելիք և դասապրոցեսում ապահովում են նյութի մատչելի ներկայացում, ինչպես նաև ունեն հստակ կեցվածք և դրական վերաբերմունք սովորողների նկատմամբ, այնուամենայնիվ բարելավման կարիք ունեն հատկապես դասի նպատակների հստակեցման, միջառարկայական և իրական կյանքի հետ կապերի ապահովման, գնահատման բազմազան մեթոդների կիրառման և կառուցողական հետադարձ կապի ապահովման ուղղություններով։
Գ) Կարողունակությունների ձևավորում		
· Քննադատական մտածողության խթանման ոչ լիարժեք իրականացում.
Ուսուցիչները հիմնականում տալիս են սովորողների քննադատական մտածողությունը զարգացնող հարցեր, սակայն հիմնականում չեն պահանջում հիմնավորումներ կամ խորքային վերլուծություններ։
· Ստեղծագործական մտածողության զարգացման ոչ լիարժեքություն.
Հաճախ ուսուցիչները չեն առաջարկում այնպիսի առաջադրանքներ, որոնք կխթանեն սովորողների ստեղծագործական մոտեցումները և նորարար լուծումներ փնտրելու հմտությունները։
· Սովորողների ոչ լիարժեք ներգրավվածություն.
Ուսուցիչները սովորողներին տալիս են դեր կամ պարտականություն ստանձնելու հնարավորություն, սակայն դա չի տարածվում բոլոր սովորողների վրա։
· Խմբային աշխատանքի թերի կազմակերպում.
Չնայած կիրառվում են խմբային և զույգային ձևաչափեր, սակայն ներխմբային համագործակցությունը և դերերի արդյունավետ բաշխումը լիարժեք չեն իրականացվում։
· Միջանձնային կապերի ձևավորման ոչ լիարժեք աջակցություն.
Ուսուցիչները երբեմն նպաստում են դրական միջանձնային հարաբերությունների ձևավորմանը, սակայն դա տեղի է ունենում ոչ հետևողականորեն և ոչ հավասարաչափ։
Չնայած ուսուցիչները դասապրոցեսում կենտրոնանում են քննադատական մտածողությունը խթանելու, համագործակցային միջավայր ձևավորելու և սովորողներին ընտրության որոշակի ազատություն տալու ուղղությամբ, այնուամենայնիվ բարելավման անհրաժեշտություն կա քննադատական ու ստեղծագործական մտածողությունը զարգացնող առաջադրանքների ապահովման, սովորողների ներգրավվածության, ինչպես նաև խմբային աշխատանքների կազմակերպման և միջանձնային հարաբերությունների ձևավորման ուղղություններով։
Դպրոցներում իրականացված գնահատման արդյունքների վերաբերյալ վերլուծությունները՝ սովորողների առաջադիմության և դասավանդման արդյունավետության բարձրացմանը միտված առաջարկներով,  տրամադրվել են  դպրոցների տնօրեններին: Առաջարկները հիմնականում վերաբերել են ուսումնական նպաստավոր միջավայրի և դասավանդման գործընթացի բարելավմանը, սովորողների ինքնուրույնության, համագործակցության, քննադատական և ստեղծագործական մտածողության զագացմանը նպաստող կարողունակությունների ձևավորմանը: 
[bookmark: _Toc212131179]4.3. Ներառական կրթական միջավայրի գնահատում
2025 թվականի III եռամսյակում ստուգված 4 դպրոցներում իրականացված ստուգումների շրջանակում իրականացվել է հանրակրթական ուսումնական հաստատության ներառական կրթական միջավայրի գնահատում: Դպրոցներում ներառական կրթական միջավայրի գնահատման գործընթացն իրականացվել է համաձայն ներառական կրթական միջավայրի գնահատման  հավելվածի, որը բաղկացած է Ուսումնական միջավայր և «Ֆիզիկական միջավայր» ձևաթղթերից: Գնահատման արդյունքներն ամփոփման փուլում են: 
[bookmark: _Toc212131180]4.4. Հարցումներ ուսանողների և գործընկեր կազմակերպությունների հետ
[bookmark: _Hlk198302606]1 արհեստագործական և 1 միջին մասնագիտական ուսումնական հաստատություններում իրականացված ստուգումների շրջանակում իրականացվել են հարցումներ (ըստ նախապես ընտրված մասնագիտության) ուսանողների և գործընկեր կազմակերպության հետ՝ ըստ «Ուսանողի հարցաթերթ», Գործընկեր կազմակերպություններ (Գործատու) ձևաթղթերի: Հարցումների արդյունքներն ամփոփման փուլում են: 

[bookmark: _Toc212131181]4.5. Սյունակաշարերի, ուղեցույցների մշակման, փորձարկման աշխատանքներ
 2025 թվականի III եռամսյակում կատարվել են նաև հանրակրթության և նախադպրոցական կրթության ոլորտներում ստուգում իրականացնելու նպատակով օգտագործվող սյունակաշարերի լրամշակման աշխատանքներ։ Մասնավորապես, լրամշակվել են
· գրադարանավարի պաշտոնային պարտականություններին վերաբերող չորս սյունակաշարեր, 
· մանկավարժական խորհրդի աշխատանքներին վերաբերող մեկ սյունակաշար, 
· նախադպրոցական ուսումնական հաստատությունում զարգացնող միջավայրին ներկայացվող պահանջների կատարմանն ուղղված յոթ սյունակաշարեր։ 
Միաժամանակ մշակվել է նաև լրամշակված սյունակաշարերի կիրառման ուղեցույց, որտեղ ներառված են հասկացությունների բառարան և մեթոդական ուղղորդումներ։ Մեթոդական հատվածում առկա են ինչպես սյունակաշարերի կիրառման ընդհանրական ուղղորդումներ (օրինակ՝ ինչպես կատարել ընտրանք), այնպես էլ կոնկրետ գործիքներ (հարցումներ, հարցազրույցների նմուշ-օրինակներ և այլն)։
Գրադարանավարի լրամշակված սյունակաշարերը փորձարկվել են Երևանի 2 հիմնական դպրոցներում։ Փորձարկման հիման վրա փոփոխություններ են կատարվել լրամշակված սյունակաշարերում, ինչպես նաև կիրառվող հարցումների բովանդակության մեջ։ Փորձարկման արդյունքում մշակվել են սյունակաշարերից ստացված տվյալների վերլուծության ձևանմուշներ և ուղեցույցներ։  

	[bookmark: _Toc212131182]5. Օրենսդրության մեջ լրացումներ և փոփոխություններ կատարելու մասին առաջարկություններ 



Այլ պետական մարմինների առաջարկներով ԿՏՄ կողմից լրամշակման առաջարկություններ և նկատառումներ են ներկայացվել մի շարք նորմատիվ իրավական ակտերի նախագծերի վերաբերյալ: 
Մասնավորապես` 
       ՀՀ վարչապետի աշխատակազմ 
· ««Զբաղվածության մասին» ՀՀ օրենքում փոփոխություններ և լրացումներ կատարելու մասին» օրենքի, 
· «Հայաստանի Հանրապետության քաղաքացիական դատավարության օրենսգրքում փոփոխություններ և լրացումներ կատարելու մասին» և «Հայաստանի Հանրապետության վարչական դատավարության օրենսգրքում լրացումներ և փոփոխություններ կատարելու մասին» օրենքների, 
·  «Ինտերնետով հրապարակային և անհատական ծանուցման մասին» օրենքում փոփոխություններ կատարելու մասին» օրենքի և հարակից օրենքներում լրացումներ և փոփոխություններ կատարելու մասին օրենքների,
· ՀՀ կառավարության «Հայաստանի Հանրապետության կառավարության մի շարք որոշումներում լրացումներ  և փոփոխություններ կատարելու մասին» որոշման, 
· ՀՀ կառավարության «Տեսչավորման գործընթացում ներգրավված մասնագետներին ներկայացվող պահանջները և ներգրավման կարգը հաստատելու մասին»  որոշման,
· ՀՀ կառավարության «Գույք նվիրաբերելու և նվիրելու մասին» որոշման,
· ՀՀ կառավարության «Պետական ծառայողի կատարողականի կառավարման կարգը, ինչպես նաև քրեակատարողական ծառայողների, փրկարարական ծառայողների, էկոպարեկային ծառայողների, հարկադիր կատարողների և պրոբացիայի ծառայողների կատարողականների կառավարման կարգը հաստատելու և Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշումն ուժը կորցրած ճանաչելու մասին» որոշման և հարակից օրենքների և որոշումների,
· ՀՀ 2025 թվականի պետական բյուջեի առաջին եռամսյակի կատարման  հաշվեքննության արդյունքների վերաբերյալ ընթացիկ եզրակացության (միջանկյալ հաշվետվության),
· ՀՀ կառավարության «Հայաստանի Հանրապետության կառավարության 2021 թվականի փետրվարի 25-ի N 252-Լ որոշման մեջ փոփոխություն և լրացում կատարելու մասին» որոշման,
· ՀՀ կառավարության «Հայաստանի Հանրապետության կառավարության 2016 թվականի սեպտեմբերի 22-ի N 982-Ն որոշումն ուժը կորցրած ճանաչելու մասին»  որոշման,
· ՀՀ վարչապետի «Հայաստանի Հանրապետության վարչապետի 2018 թվականի հունիսի 11-ի N 729-Լ որոշման մեջ լրացում և փոփոխություն կատարելու մասին» որոշման նախագծերի վերաբերյալ:

ՀՀ կրթության, գիտության, մշակույթի և սպորտի (ԿԳՄՍ) նախարարություն
· ՀՀ կառավարության «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» որոշումների,
· ՀՀ կառավարության «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» որոշման,
· ՀՀ կառավարության «Հայաստանի Հանրապետության կառավարության 2022 թվականի սեպտեմբերի 29-ի N 1509-Ն որոշման մեջ փոփոխություն կատարելու մասին» որոշման, 
· ՀՀ կառավարության «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ կատարելու մասին» որոշման,
· ԿԳՄՍ նախարարի  «Հայաստանի Հանրապետության կրթության, գիտության, մշակույթի և սպորտի նախարարի 2021 թվականի մարտի 5-ի N 24-Ն հրամանում փոփոխություն կատարելու մասին», «Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանում փոփոխություն կատարելու մասին» հրամանների, 
· ԿԳՄՍ նախարարի  «Կրթության, գիտության, մշակույթի և սպորտի նախարարի 2023 թվականի մարտի 2-ի N 16-Ն հրամանում լրացումներ և փոփոխություն կատարելու մասին» հրամանի,
· ԿԳՄՍ նախարարի «Հայաստանի Հանրապետության կրթության, գիտության, մշակույթի և սպորտի նախարարի 2022 թվականի հունիսի 9-ի N 20-Ն հրամանում լրացում կատարելու մասին» հրամանի,
· ԿԳՄՍ նախարարի «Մենթոր հաստատությունների ընտրության և մենթորական աշխատանքներ իրականացնողների գործառույթները սահմանելու մասին» հրամանի,
· ԿԳՄՍ նախարարի ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանում փոփոխություն և լրացում կատարելու մասին հրամանի,
· ԿԳՄՍ նախարարի «Հայաստանի Հանրապետության կրթության և գիտության նախարարի 2023 թվականի փետրվարի 24-ի N 09-Ն հրամանում փոփոխություն կատարելու մասին» հրամանի,
· ԿԳՄՍ նախարարի «Հայաստանի Հանրապետության կրթության, գիտության, մշակույթի և սպորտի նախարարի 2020 թվականի հոկտեմբերի 14-ի N 40-Ն հրամանում փոփոխություն կատարելու մասին» հրամանի,
· ԿԳՄՍ նախարարի «Հայաստանի Հանրապետության կրթության, գիտության, մշակույթի և սպորտի նախարարի 2021 թվականի հունվարի 20-ի N 17-Ն հրամանում փոփոխություն կատարելու մասին» հրամանի,
· ԿԳՄՍ նախարարի «Հայաստանի Հանրապետության կրթության, գիտության, մշակույթի և սպորտի նախարարի 2021 թվականի նոյեմբերի 29-ի N 81-Ն հրամանում լրացում կատարելու մասին» հրամանի
 նախագծերի վերաբերյալ:

ՀՀ բարձր տեխնոլոգիական արդյունաբերության նախարարություն 
· ՀՀ կառավարության «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» որոշման,
· ՀՀ կառավարության «ՀՀ կառավարության 2013 թվականի դեկտեմբերի 26-ի N 1521-Ն «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին»» որոշման
նախագծերի վերաբերյալ:

    ՀՀ տարածքային կառավարման և ենթակառուցվածքների նախարարություն 
· ՀՀ կառավարության «Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ:

Պետական վերահսկողական ծառայության
      
· ՀՀ վարչապետի «Պետական բյուջեի կատարման նկատմամբ հսկողության շրջանակներում իրականացվող ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» որոշման նախագծի վերաբերյալ:


	[bookmark: _Toc212131183]6. ԿՏՄ-ի և ԿՏՄ-ի պաշտոնատար անձանց գործողությունների կամ անգործության վերաբերյալ բողոքների քանակը, բովանդակությունը և դրանց վերաբերյալ ընդունված որոշումները, տեղեկատվություն դատարանների կողմից վարույթ ընդունված գործերի մասին



2025 թվականի III եռամսյակում ԿՏՄ-ի և ԿՏՄ-ի պաշտոնատար անձանց  գործողությունների կամ անգործության վերաբերյալ բողոքներ չեն ստացվել: 
 Դատարանների կողմից վարույթ ընդունված գործ առկա չէ:
  ՌԳՍՊՎԳ վարչություն

